
Informazzjoni dwar prodott ġdid fis-suq 

Is-Seba’ Sena, R3, K5: Insegwi u nifhem riklami filwaqt li nislet u nimmemorizza dettalji 

importanti minn reklam fuq prodott ġdid fis-suq. 

 
 

 
 

 

Merħba għeżież telespettaturi! 
Ningħaqdu magħkom mill-ħanut il-ġdid 
tagħna ta’ Vision Circle, fil-Belt Valletta. 
Illum għandna prodott ġdid għalikom, 
ejjew miegħi! 

Tixtiequ taraw it-televiżjoni bla ma tħallasu xejn? 
Għażla waħda biss għandkom - MXQ Android TV Box 
mingħand il-Vision Circle. Permezz ta' din  
il-kaxxa tistgħu taraw mijiet ta' stazzjonijiet televiżivi 
u jekk int dilettant tal-films, tista' tara l-films favoriti 
tiegħek xħin trid. 

Mario, jekk jogħġbok 
tista' tagħtina aktar 

tagħrif fuq din l-Android 
Box? 

Din il-kaxxa għandha installati ġo 
fiha l-istazzjonijiet Maltin u 

barranin. Hemm stazzjonijiet  
tal-isports u tal-films. Hemm oħrajn 

addattati għat-tfal u anke 
stazzjonijiet tal-mużika. Jiġifieri hija 

kaxxa li kulħadd jista' jgawdiha! 

Nassumi li jrid ikollok aċċess 
għall-Internet biex tkun tista' 
ssegwi dawn l-istazzjonijiet, 

hux hekk? 

Iva, din il-kaxxa taħdem  
bl-Internet, però tagħtik  

il-faċilità li ssib xi vidjows li 
jkunu qed jixxandru b’mod 
dirett fuq YouTube u tista' 
taċċessahom b'din il-kaxxa. 

Kemm tikteb l-isem  
tal-vidjow fis-search box. 

X'tgħidilna fuq il-prezz? 

Din il-kaxxa tiswa €95, prezz 
tajjeb ħafna. Nassigurakom li 
mhux se ssibuha orħos minn 

hekk. 

Kif jistgħu jakkwistawha 

t-telespettaturi tagħna? 

Biex takkwistaha, jew tiġi 

għandna direttament 

f'wieħed mill-ħwienet 

tagħna,  il-Belt jew  

il-Mosta, jew iċċempel fuq 

21763498 u nġibuhielek  

id-dar b'xejn, kemm Malta u 

kif ukoll Għawdex. 

X'tip ta' għajnuna tipprovdu  
lit-telespettaturi jekk isibu xi 

problema biex iqabbdu l-kaxxa? 

Jekk xi ħadd ikollu xi problema 
biex iqabbad il-kaxxa, 

iċemplilna u aħna nibagħtu  
t-technicians tagħna. Serrħu 

raskom, kollox b'xejn. 

Grazzi ħafna Mario ta' 
din l-informazzjoni 

kollha! Tinsewx 
iċċemplu! 

Grazzi lilek Stefania u  
t-telespettaturi kollha! 

Iddumux taħsbuha għax 
l-istokk limitat! 

Skużani Sinjur, 
smajt l-intervista li 
saritlek dwar it-TV 

Android Box, 
nista’ nixtri waħda 

jekk jogħġbok?  

Mela le, inti se tkun l-ewwel 
konsumatur li se tkun xtrajt  

l- MXQ  Android TV Box! Grazzi! 

Wieġeb il-mistoqsijiet marbuta mad-djalogu li għadek kif qrajt u smajt. 

1. X’jismu l-prodott il-ġdid li ssemma 

fir-reklam? 

a. Magnus TV Box    

b. Galaxy TV Box    

ċ. MXQ Android TV Box  

2. X’jisimha l-kumpanija li qed tbigħ din 

il-kaxxa? 

a. Vision Circle   

b. Vision Line   

ċ. Vision Square   

3. Semmi waħda mill-lokalitajiet fejn wieħed jista’ jsib ħanut ta’ din il-kumpanija.  

________________________________________________________________________________ 

 

4. Kemm tiswa din il-kaxxa? ______________________________________________________ 

5. Xi jrid ikollok bilfors biex tkun tista’ tirċievi l-istazzjonijiet fuq din il-kaxxa? 

________________________________________________________________________________ 

6. Semmi żewġ tipi ta’ stazzjonijiet li wieħed jista’ jsegwi permezz ta’ din il-kaxxa.  

a) ___________________________________ 

b) ___________________________________ 

7. Taħseb li kulħadd jista’ jgawdiha din il-kaxxa? Agħti raġuni għar-risposta tiegħek. 

________________________________________________________________________________

________________________________________________________________________________ 

8. Għid kif wieħed jista’ jixtri din il-kaxxa. 

________________________________________________________________________________

________________________________________________________________________________ 

9. X’servizz toffri din il-kumpanija jekk il-klijenti jsibu xi problema biex jikkomunikaw din 

il-kaxxa mat-televiżjoni tagħhom?  

________________________________________________________________________________ 

10. Ikteb mistoqsija li kieku inti kont tistaqsi lil Mario biex issir taf dwar dan il-prodott? 

________________________________________________________________________________ 

 /  Aktar taħriġ: Semmi metodi oħra kif tista’ tirċievi stazzjonijiet 

tat-televiżjoni u tara l-films minn darek. Iddiskuti l-vantaġġi u l-iżvantaġġi ta’ dawn 

il-metodi u liema huma l-aktar ta’ vantaġġ għall-konsumatur.  


